მოხსენებითი ბარათი
ქალბატონო ეკატერინე,
წარმოგიდგენთ “2020 წლის ჯანმრთელობის დაცვის სახელმწიფო პროგრამების დამტკიცების შესახებ” საქართველოს მთავრობის 2019 წლის 31 დეკემბრის N674 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტს.
პროექტის მიღება განპირობებულია შემდეგი გარემოებით (სსიპ საგანგებო სიტუაციების კოორდინაციისა და გადაუდე,ბელი დახმარების ცენტრის N12/2610 21.08.20 (N01-9107  25.08.20) და N12/2404 05.08.20 (N01-8715 14.08.20 წერილები):
როგორც მოგეხსნებათ, სსიპ საგანგებო სიტუაციების კოორდინაციისა და გადაუდებელი დახმარების ცენტრისთვის აშენდა და კვლავაც მიმდინარეობს სასწრაფო სამედიცინო დახმარების რაიონული ცენტრების მშენებლობა რაიონული მუნიციპალიტეტების მიერ, რომლებშიც განსათავსებელია შესაბამისი ავეჯი აუცილებელი სამუშაო პირობების შესაქმნელად, ასევე მუდმივ რეჟიმში მიმდინარეობს „სოფლის ექიმის“ პროგრამის ფარგლებში ამბულატორიების მშენებლობა და რეაბილიტაცია. გარდა ამისა:
· სსიპ საგანგებო სიტუაციების კოორდინაციისა და გადაუდებელი დახმარების ცენტრის და სსიპ სასწრაფო სამედიცინო დახმარების ცენტრის გაერთიანების გამო გაიზარდა სადისპეტჩეროს მოცულობა, რამაც განაპირობა დამატებითი ავეჯის შესყიდვის საჭიროება;
· თბილისის რაიონულ სამსახურებში ხანგრძლივი ექსპლუატაციის გამო ამორტიზირებულია ავეჯის დიდი ნაწილი;
· იმისათვის, რომ ზამთრის პერიოდში სასწრაფო დახმარების ცენტრებში მომსახურე პერსონალი არ დარჩეს  გათბობის გარეშე,  საჭიროა 10 ერთეული გათბობის ქვაბის შეძენა;
· სსიპ საგანგებო სიტუაციების კოორდინაციისა და გადაუდებელი დახმარების ცენტრის სასწავლო-სატრენინგო ცენტრში მუდმივად მიმდინარე სამედიცინო პროფილის სხვადასხვა ტრენინგების სრულფასოვნად ჩასატარებლად აუცილებელია სატრენინგო მანეკენების შესყიდვა.
· „სოფლის ექიმის“ პროგრამის ფარგლებში მუდმივად მიმდინარეობს ამბულატორიების მშენებლობა და რეაბილიტაცია, შესაბამისად სოფლის ექიმების სამუშაო პირობების შესაქმნელად დგება საჭიროება ავეჯისა და სამედიცინო ინვენტარის შესყიდვის.
ზემოაღნიშნულის გათვალისწინებით, მიღებულ იქნა გადაწყვეტილება, სასწრაფო სამედიცინო დახმარების ცენტრების შეუფერხებელი ფუნქციონირებისთვის საჭირო საქონლის შესყიდვა განხორციელდეს სსიპ „საგანგებო სიტუაციების კოორდინაციისა და გადაუდებელი დახმარების ცენტრის“ მიერ „პირველადი და გადაუდებელი სამედიცინო დახმარების უზრუნველყოფის ქვეპროგრამის“ (პროგრამული კოდი 27 03 03 07 01) ფარგლებში. 
შესაბამისად, წარმოდგენილი პროექტით „სასწრაფო სამედიცინო დახმარების და სამედიცინო ტრანსპორტირების“ კომპონენტს დაემატა „სასწრაფო სამედიცინო დახმარების ცენტრების შეუფერხებელი ფუნქციონირებისთვის საჭირო საქონლის (მ.შ. ავეჯის, ელექტროტექნიკის,  გათბობის ქვაბის, ა და სხვა ინვენტარის) შესყიდვის“ ქვეკომპონენტი.	Comment by Kristi Sajaia: აქაც ამოვიღე ჩაშლა
ამასთან, კომპონენტით განსაზღვრული საქონლის შესყიდვა განხორციელდება „სახელმწიფო შესყიდვების შესახებ“ საქართველოს კანონის შესაბამისად.
[bookmark: _GoBack]დამატებით მოგახსენებთ, რომ ამ ეტაპზე სასწრაფო სამედიცინო დახმარების რაიონული სამსახურებისა და სადისპეტჩეროს გამართული მუშაობისთვის შესასყიდი ზემოაღნიშნული საქონლის შესყიდვის სავარაუდო ჯამური ღირებულება შეადგენს 111 000 ლარს.
პროექტის მიღება სახელმწიფო ბიუჯეტიდან დამატებითი სახსრების გამოყოფას არ ითვალისწინებს და განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული  სახელმწიფო პროგრამის - „პირველადი და გადაუდებელი სამედიცინო დახმარების უზრუნველყოფის ქვეპროგრამისთვის“  (პროგრამული კოდი - 2703030701) გამოყოფილი ასიგნებების ფარგლებში.
გთხოვთ, თქვენს გადაწყვეტილებას.
თქვენი თანხმობის შემთხვევაში, გთხოვთ, დაავალოთ შესაბამის სამსახურებს უზრუნველყონ საჭირო ღონისძიებების გატარება. 

პატივისცემით,
